
OHIKO PLENORAKO DEIA.

LEKUA: Altzoko Udaletxea

EGUNA: 2026ko ekainak 22, astelehena,
ORDUA: arratsaldeko 19:00¢tan.

GAI-ZERRENDA

1.- AURREKO AKTAREN ONESPENA, HALA BADA.

2.- PERTSONALA: GARBIKETAK EGITEKO LANGILEA HAUTATU ETA
IZENDATZEKO PROZESUARI HASIERA EMATEA (EGUNGOA JUBILATZEN
DENERAKO)

3.- MOZIOAREN ONESPENA HALA BADA: “FORUEN ABOLIZIOAREN 150.
URTEURRENA ETA ALKATEEN MUGIMENDUAREN 50. URTEURRENA
DIRELA ETA.

4.- 2025¢ko EKAINEKO EURITEEK KALTEAK 3 LEKUTAN KONPONTZEKO
LANAK JASOTZEA ETA ORDAINTZEKO ERABAKIA.

5.- ALKATETZA DEKRETUEN BERRI EMATEA.

6.-ORDAINKETAK ETA DIRU LAGUNTZAK ONARTZEA HALA BADA ETA
TESORERIAREN BERRI EMATEA.

7.- ESKAERAK ETA GALDERAK

Altzon, 2026ko ekainaren 17an
Alkateak: Xabier Olano Jauregi

AKTA

2026ko ekainaren 22an, astelehenean: Osoko Bilkura.
Altzoko Udaletxean, 2026ko ekainaren 22an, astelehenean, arratsaldeko 19:00etan,
behean zerrendatzen direnak bertan izanik, Ohiko Osoko Bilkura burutu da.
Lehendakaria: Xabier Olano Jauregi
Zinegotziak: Ainara Garcia Bravo
Xabier Murua Zubizarreta
Enaitz Aizpitarte Murua
Loli Arandia Azpeitia
Jaione Galarraga Zabala
Alaitz Bilbao Garay
Idazkaria: Olga Urbizu Urreaga

GAI-ZERRENDA

1.- AURREKO AKTAREN ONESPENA, HALA BADA.
Aho batez onartu da 2026ko maiatzaren 11ko Osoko Bilkurako akta eta web orrian
informazioa emateko plataforman argitaratzea erabaki da.

2.- PERTSONALA: GARBIKETAK EGITEKO LANGILEA HAUTATU ETA
IZENDATZEKO PROZESUARI  HASIERA EMATEA (EGUNGOA
JUBILATZEN DENERAKO)

Udal Lanpostuen Zerrendan garbiketa lanak egiteko plaza betetzen duen langileak,
(C.D.S.), Udal bulegoan hitzez azaldu du 2026ko irailean jubilatu egingo dela.

Bere espediente pertsonala aztertuta ikusten da lehiaketa oposizioz hautaketa
prozesua burutu ondoren 2000-04-04ko Osoko Bilkuran izendatu zela CDS udal langile,
laboral izaerarekin.

2026ko Lanpostuen Zerrendan garbitzaile lanpostua beteta agertzen da eta bere eza

Udalak Korporazioa osatzen duten zazpi kideak bertan izanik aho batez ondorengo
erabakiak hartu ditu:

Lehenengoa: C.D.S. (garbiketa lanak egiten dituen langileak) “irailean
jubilatu egingo dela” azalpenaren aurrean ondorengo urratsak ematea:

- C.D. langileari eskatzea idatziz esan dezala zein egunetan jubilatuko den;
kontutan izanda 2026ko urtarrilaren 12an onartu zen bere 2026ko lan egutegia
hartuta lan egunak, oporrak eta azken eguna zehazteko eskatuko zaio,
beharrezkoa baita aurrerantzean zerbitzuaren emakida antolatzeko.

- Udal Lanpostuen Zerrendan hutsik geldituko den Garbitzaile Lanpostua
berriz betetzeko prozesua martxan jartzea, Udal Lanpostuen Zerrendari jarraituz,
inongo aldaketarik egin gabe. Kalkulatzen da prozesu hau lantzea gehienez ere
urte bete kostako dela.

- Irailetik hautaketa prozesua burutu eta amaitu arteko epean interinoki plaza
langile batekin beteko da, lehenik orain lan pilaketari erantzuteko 2025eko urrian
kontratatu zen langileari eskainiko zaiolarik lana eta honek onartuko ez balu
deialdia egitea Altzoko herrian bertan aurreko deialdietan jartzen diren baldintza
eta irizpideak jarriz.




ALTZO

ALTZOKO UDALA

3.- MOZIOAREN ONESPENA HALA BADA: “FORUEN ABOLIZIOAREN 150.
URTEURRENA ETA ALKATEEN MUGIMENDUAREN 50. URTEURRENA
DIRELA ETA”.

Alkateak “FORUEN ABOLIZIOAREN 150. URTEURRENA ETA
ALKATEEN MUGIMENDUAREN 50. URTEURRENA DIRELA ETA” deituriko
Mozioa aurkeztu du eta bere onarpena proposatu du.

Udalak Korporazioa osatzen duten zazpi kideetatik zazpiak bertan izanik,
jarraian idazten den Mozioa aztertu eta ondorengo moduan onartu du:

“2026. urteak garrantzi historiko eta politiko berezia du Euskal Herriarentzat. Izan ere,

beste zenbait mugarriren artean —hala nola, Eusko Jaurlaritza eratu zela 90 urte
betetzen dira— aurten bi efemeride nagusi ditugu: batetik, 1876ko uztailaren 21eko
Foruen abolizioaren 150. urteurrena; eta, bestetik, 1976an Bergaran bildu zen Alkateen
Mugimenduaren 50. urteurrena.

1876ko uztailaren 21eko legeak Araba, Bizkaia eta Gipuzkoako foru-erregimenaren
abolizioa ekarri zuen, Bigarren Karlistadaren amaieraren testuinguruan. Nafarroa
Garaiaren kasuan, foru-araubidearen eraldaketa eta burujabetza instituzionalaren
murrizketa sakona lehenago gertatu zen, 1841eko Lege Hitzartuaren bidez, Lehen
Karlistadaren ondoren. Lehenago, 1789-1790 urteen artean, Frantziako iraultzaren
eskutik Lapurdi, Nafarroa Beherea eta Zuberoako euskal lurraldeen eskubide
historikoen abolizioa gertatu zen. Hiru prozesu horiek, bakoitza bere une historikoan
eta bere berezitasunekin, Euskal Herriko lurraldeek mendeetan garatutako instituzio,
eskubide historiko eta burujabetza politikoaren galera eta murrizketa ekarri zuten.
Erabaki haiek herri borondatearen gainetik ezarri ziren, eta ondorio sakonak izan
zituzten Euskal Herriaren egituraketa instituzionalean, lurralde-artikulazioan eta
autogobernuan.

1876ko abolizio hartatik mende bat geroago, 1976ko uztailaren 21ean, frankismoaren
amaieraren testuinguruan eta trantsizio politikoaren atarian, Euskal Herriko hainbat
udal ordezkari Bergaran bildu ziren. Alkateen Mugimendu hark Foruen abolizioaren
mendeurrena baliatu zuen Euskal Herriaren nortasun nazionala, eskubide historikoak,
udal tradizio demokratikoa eta autogobernurako nahia aldarrikatzeko.

1976ko adierazpen hartan jasotako espirituak gaurkotasun osoa du oraindik ere. Izan
ere, udalerrick Euskal Herriaren historian izan duten eginkizun politiko eta
instituzionala funtsezkoa izan da, eta gaur egun ere udal erakundeek herritarren
borondate demokratikoaren adierazpide hurbilena izaten jarraitzen dute.

Bergaran izan ziren alkateek eta zinegotziek aitortu zuten ez zitzaiela samurra gertatu
herriaren nahia eta erabakia ulertu eta argitara ematean beren gain hartu zuten
erantzukizuna betetzea; ala ere, haiek uste zuten heldu zela garaia argi eta garbi

adierazteko herriaren eskubide politikoak iraungi ezinak eta ukaezinak direla. Auziaren
benetako funtsa ez bait zegoen foraltasun zaharrean, eskubide historiko horiek
eguneratzean baizik, foruek adierazten zituzten subiranotasun-eremuak euskal nazio
ikuspegitik gaur egunera eta etorkizunera proiektatzean, alegia.

Orduan bezala, bizi dugun egoera honetan ere, desafio berriei ekin beharrez aurkitzen
gara eta argi aldarrikatu nahi dugu, etorkizuneko gizarte erronkei erantzun baikor bat
eman ahal izateko, euskal herritarren ahotsak bere lekua behar duela, hitzaren eta
erabakiaren jabe behar dugula izan.

Oso garrantzitsua da une hau hartu behar ditugun erabakietan asmatzeko.
Erantzukidetasun politiko eta sozialaren garaia da. Gure herria eta bere jendea aurrera
ateratzeko ordua, garapen ekonomikoa gizarte justizia eta subiranotasun politikoa
oinarritzat hartuta.

Erronka horiei guztiei ezin zaie behar bezala erantzun eskumen mugatuekin. Gaurko
auziek gaurko tresnak eskatzen dituzte, eta Euskal Herriak autogobernu eta
burujabetza handiagoa behar ditu bere etorkizuna bere herritarren borondate
demokratikoaren arabera antolatzeko.

Horregatik, oroimen historikoaren aitortzak gaur egungo autogobernuaren inguruko
eztabaida politiko eta instituzionala elikatu behar du.

Horregatik guztiagatik, Altzoko Udal Osoko Bilkurak honako hau erabaki du
aho batez:

ERABAKIAK:
Lehena: Altzoko Udalak bat egiten du Alkateen Mugimenduaren 50.

urteurrenaren eta Foruen abolizioaren 150. urteurrenaren oroitzapenarekin, eta bi
efemeride horien garrantzi historiko, politiko eta instituzionala aitortzen du.

Bigarrena: Udal honek aitortzen du Lapurdi, Nafarroa Beherea eta Zuberoako
euskal lurraldeen eskubide historikoen abolizioa Frantziako iraultzarekin gertatu zela
1789 eta 1790 artean; horrez gain, aitortzen du 1841ean Nafarroa Garaian, eta 1876an
Araba, Bizkaia eta Gipuzkoan ezarritako foru-erregimenaren murrizketa eta abolizio
prozesuek euskal lurraldeen jatorrizko eskubide historikoen eta burujabetza
instituzionalaren galera ekarri zutela. Era berean, aldarrikatzen du eskubide horiek ez
direla iraungi, ezta herri borondate demokratikoaren ordez kanpoko -erabakiz
deuseztatu ere.

Hirugarrena: Udal honek berresten du Euskal Herria Europako herri guztien
artean berezko nortasuna eta nazio izaera duen herria dela, historia, gizarte eta
kulturako ondare berezi baten gordailu; bi estatutan kokatuta eta gaur egun hiru eremu
juridiko-politiko ezberdinetan antolatuta dauden zazpi lurraldeetan duela bere leku
geografikoa eta euskal nazioa osatzen duten herritarrek dutela beren etorkizun
politikoa modu libre eta demokratikoan erabakitzeko eskubidea.

Laugarrena: Udal honek aldarrikatzen du beharrezkoa dela foru
integrazioaren eta burujabetza osoaren bidean urrats berriak egitea, eta, horretarako,
Euskal Herriko lurraldeen eskubide historikoak eta autogobernua eguneratzea, gaur
egungo behar demokratiko, sozial eta instituzionaletara egokituz.

Bosgarrena: Udal honek aitortzen du udalerriek Euskal Herriaren historian
izan duten eginkizun erabakigarria, bereziki foru tradizioan, udal demokrazian eta
herri ordezkaritzan; eta konpromisoa hartzen du etorkizunean ere Euskal Herriaren
eraikuntza demokratikoan, erakunde demokratikoen rola indartzeko eta hauen artean,
bereziki, udal erakundeena.

Seigarrena: Udal honek bat egiten du 2026ko uztailaren 19an Bergaran
antolatuko den ekitaldi politiko-instituzionalaren helburuekin, Alkateen Mugimendua
gogoratzeko, 1976ko udal ordezkarien ekarpena aitortzeko eta Euskal Herriaren
eskubide historikoen aldeko konpromisoa berritzeko.

Zazpigarrena: onartutako Mozioa edo hartutako erabaki hauen ziurtagiria
Bergarako Udalari jakinaraztea eta Udal Iragarki Oholetan argitaratzea herritarrek
erabaki hauen berri izan dezaten.

4.-  2025¢ko  EKAINEKO EURITEEK KALTEAK 3 LEKUTAN
KONPONTZEKO LANAK JASOTZEA ETA ORDAINTZEKO ERABAKIAK.

2025¢eko ekainaren 13 eta 14 artean, ostiral gauez, ekaitz baten eraginez eta bat
bateko euri erauntsiaren ondorioz uholdeak izan zirela Tolosaldea eta Goierri
eskualdetako udalerri eta toki ugaritan, tartean Altzon ere bai.

Behin okerrena igarota, bapatean eta urjentziaz herrian lan asko egin zen, plaza,
kaleak, bideak e.a. garbitzen, luiziak eta urak hondatutako gauzak konpontzen....
Udalak lan hauek egiteko kontratatu behar izan zituen zerbitzuetan 11.466,24 €ko
gastua egin zuen (pertsonala aparte).

Eta lan handiago batzuk ejekuzio handia eskatzen dutenak planifikatu ziren.
Horrela Altzoko Udal alkateak, Dekretuz 3 esleipen egin zituen:

- 2026/19 Dekretuz; Amategialdeko industriguneko harri lubeta konpontzeko

lana: Costrucciones Artzamendi SA-ri.

- 2026/20 Dekretuz; Altzoazpiko herribidea konpontzeko lana; Ifiaki

Lizarribar Saizarri.
- 2026/21 Dekretuz; Altzoazpiko Errota-txiki ingurua konpontzeko lana; Ifiaki
Lizarribar Saizarri.

Esleitutako lan hauek amaitu dira, Udalak ikuskatu ditu eta esleipendunek

faktura zirriborroak aurkeztu dituzte.

Gipuzkoako Foru Aldundiak konponketa lan hauek finantzatzen lagunduko
duelaren erabakia jakinarazi zuen (guztira 40.148,08 €-ko dirulaguntza, 80.296,16 € -ko
kostua justifikatuta). Dena den, lanak, 2026ko ekainaren 30a baino lehen lanak bukatu
eta uztailean justifikatzearen baldintza dute.

Guzti hau kontutan izanik, Udalak, Korporazioa osatzen duten zazpi kideak

bertan izanik, aho batez ERABAKI DU:

Lehenengoa: ondorengo Faktura zirriborroak onartzea:

e Construcciones Artzamendi SA: 46.784,42 €, Amategialdeko industriguneko
eskoilera edo harri lubeta konpontzea.

e Inaki Lizarribar Saizar; 21.810,25 €, Altzo Azpin herribidea konpondtzea
eskoilera eginez.

e [faki Lizarribar Saizar: 13.784,00 €, Altzo Azpiko Errota inguruan eskoilera
eta lanak.

Bigarrena: Gipuzkoako Foru Aldundira lan hauen justifikazioa bidaltzea,
hau da 80.296,16 €ko kostua justifikatzea 40.148,08 €ko laguntza jasotzeko.

S.- ALKATETZA DEKRETUEN BERRI EMATEA.

Alkateak aurreko Plenoaz geroztik erabaki dituen Dekretuen berri eman du,

2026/28tik 2026/32ra, biak barne, Dekretuak irakurriz. Gainontzekoak jakinaren
gainean gelditu dira.

6.-ORDAINKETAK ETA DIRU LAGUNTZAK ONARTZEA HALA BADA ETA

TESORERIAREN BERRI EMATEA.

Gaurko Osoko Bilkuran aurkeztu eta onartu diren 3.000 €tik gorako fakturak edo

ordainketak ondorengoak dira:

Tolosaldeko Mankomunitatea: hondakinen bilketa, kudeaketa eta tratamendua

Martxoa 5.061,28 eta Apirila 4.937,00 €

LOATZO: 7.277,76 €, 2026ko 2. ekarpena (guztira 29.111,05, 4 zatitan).

TOVAR GOENAGA SL: 8.451,85 €, Udaleraiki2025 proiektuaren barruan

Eskolako 9 komunetan ur instalazioa hobetzea.

CONSTRUCCIONES ECHAIDE SA: 4.982,24 €, Udaleraiki2025 proiektuaren

barruan Eskolako teilatuan bi velux jartzea

Euriteen kalteak konpontzeko lanen ordainagiri zirriborroak:

e Construcciones Artzamendi SA: 46.760,11€, Amategialdeko eskoilera.

e Inaki Lizarribar Saizar; 21.810,25 €, Altzo Azpin eskoilera egitea.

e Inaki Lizarribar Saizar: 13.784,00 €, Altzo Azpiko Errota inguruan eskoilera
eta lanak.

Tolosako Jabetza Erregistroa: 3.338,27 €, JU2ko Errepartzelazio Proiektuaren

inskribapena.

llarki Elkargoa: 3.651,34 €, Maiatzeko etxez etxeko zerbitzua.

Goiener Elkartea: 4.840,00 €, EBK prozesuan bidelaguntzaren 1. %50a.

Diru laguntzak:

- Altzoko Imaz Bertsolari Eskolari; 2026-27an Altzoko Eskolan “GU ERE
BERTSOTAN proiektua landu dadin Gipuzkoako Bertsozale Elkarteak
aurkeztutako 1.615,05 €ko aurrekontua onartu da eta Udalak finantzatuko du guztia
ikasleei dirulaguntza gisa.

Puntu honekin amaitzeko, informatu da Altzoko Udaletxean, gaurko egunez,
414.927,81 € daudela bi kontuetan; hauetatik 264.927,81 € eguneroko ordainketak eta
sarrerak egiteko erabiltzen den kontuan eta 150.000 € gordailu kontuan.

7.- ESKAERAK ETA GALDERAK
Ez dira aipatu eta iluntzeko 20:00etan alkateak bilkura amaitutzat eman du.

Altzon, 2026ko ekainaren 30ean,
Alkateak o.e. Idazkariak

Oharpena: Akta hau 2026-07-20ko Osoko Bilkuran onartu zen.



